
si - Oliy attestatsiya komissiyasi ilmiy nashrlar ro‘yxatidagi “O‘zbekiston:
til va madaniyat” akademik jurnalining ilovasi hisoblanib, o‘zbek folklori-
ning dolzarb masalalari, 0‘zbek dostonchiligi, jahon folklori, folklor janrlari,
turkiy xalglar folklori, folklor va yozma adabiyot, adabiyotimizdagi folklor
motivlari, o’zbek shevalarining fonetik, grammatik va leksik xususiyatlari,

dialektologiyasidagi ilg‘or g‘oyalarga oid tadqiqot natijalari nashr gilinadi.

Jurnalning magsadi - ko‘rsatilgan sohalarga oid dolzarb mavzulardagi
bahs-munozaraga undaydigan, yangi, innovatsion g'oyalarga boy, o'z konsepsiyasiga
ega bo‘lgan tadqiqotlarni nashr etishdir.

Ingliz, rus va o‘zbek tillaridagi, shuningdek, boshqga turkiy tillarda yozilgan
magqolalar gabul qilinadi. Iqtisodiy tahlillar hamda siyosatga oid maqolalar e’lon
gilinmaydi.

Jurnalda kitoblarga yozilgan taqrizlar, adabiyotlar sharhi, konferensiyalar
hisobotlari va tadqiqot loyihalari natijalari ham e’lon qilinadi. Mualliflar  fikri
tahririyat nuqtayi nazaridan farq qilishi mumkin.

O‘ZBEK VA TURK XALQLARIDA NIKOY TO‘YI MAROSIMI

Abduraximova Nazokat!

Abstarkt

Nikoh to'yi har bir xalq madaniyatining ajralmas qismi bo‘lib,
u milliy an’analar, urf-odatlar va ijtimoiy gadriyatlarning aks etish
maydonidir. Nikoh asrlarda davomida shakllangan diniy va madaniy
an’analarning hosilasidir. Bu marosim har ikki xalgning urf-odatlari,
turmush tarzi va e’tiqodlari bilan chambarchas bog‘liqdir. O‘zbek va
turk xalqlari tarixiy ildizlari va diniy urf-odatlarining yaqinligi bilan
ajralib turadigan ikki millat bo‘lib, ularning nikoh to‘ylari o‘xshash
jihatlar va o'ziga xos farqlarga boydir. Har ikki xalq turkiy etnik
asosga, umumiy islomiy gadriyatlarga ega bo‘lishiga qaramay, nikoh
to‘ylariga bo‘lgan yondashuvlarida muayyan farglar mavjud. Ushbu
magqolada ikki gardosh xalgning nikoh marosimlari, ularning o‘ziga
xos jihatlari va o‘zaro o‘xshashliklari ilmiy asosda tahlil qilinadi.

Kalit so‘zlar: o‘zbek to'yi, turk to'yi, nikoh, marosim, diniy
marosim, urf-odat

Nikoh to‘y marosimlari insoniyat tarixining qadimiy ijtimoiy
institutlaridan biri bo‘lib, jamiyatdagi oila institutining shakllan-
ishida asosiy omil sifatida namoyon bo‘ladi. Har bir xalqda nikoh
marosimlari oziga xos urf-odat, axloqiy me'yor va diniy e’tiqodlar
bilan uyg‘unlashgan. O‘zbek va turk xalglari o‘rtasida mavjud tarix-
iy, lingvistik va madaniy yaqinlik ularning nikoh an’analariga ham
bevosita ta’sir ko‘rsatgan. Shunga qaramay, XX asrning ikkinchi yar-
midan boshlab bu ikki xalq turli siyosiy va huquqiy yo‘nalishlarda
rivojlanganligi sababli, nikoh marosimlarining huquqiy asoslari va
jamiyatdagi funksiyasi jihatidan tafovutlar yuzaga kelgan. Ushbu ma-
golada o‘zbek va turk nikoh marosimlari tarixiy-madaniy kontekstda
solishtirilib, ularning o‘xshashliklari va farqglari chuqur tahlil gilina-
di. Nikoh to‘yi har bir xalgning madaniy hayotida alohida o‘rin tuta-

'Abduraximova Nazokat - Alisher Navoiy nomidagi Toshkent davlat ozbek tili va
adabiyoti magistranti

O‘zbek va turk xalqlarida nikoy to‘yi marosimi

di. U nafaqat ikki insonning bir-biriga bog‘lanishi, balki ikki oilaning,
ba'zida esa ikki urug‘-elatning yaqinlashuvi, birlashuvi sifatida qa-
raladi. O‘zbek va turk xalglari gadimdan oila institutiga katta e’tibor
bilan yondashgan. Ularning nikoh marosimlari madaniy, diniy va tar-
ixiy qadriyatlarning mujassam namunasidir. “Nikoh to‘yi marosim-
lari mamlakatimiz, shu jumladan, dunyo xalqlari tarixida o‘ziga xos
etnik xususiyatga ega bo‘lib, muhim gadriyatlardan sanaladi. Nikoh
to'yi folklorining mana shu kabi uzviy jihatlari, ritualmifologik ta-
biatini o‘rganishda avvalo o‘zbek va jahon xalqlarining tarixiy etnik
ildizlariga murojaat qilish magsadga muvofigdir. Chunki muammoni
muayyan bir mintaqa, hudud yoki mamlakat doirasida tadqiq etish
orqgali kozlangan natijaga erishib bo‘lmaydi[Mardonova, 2015].

0‘zbek jamiyatida nikoh to‘yi gadimdan ijtimoiy institut sifa-
tida shakllangan bo‘lib, uning asosiy funksiyasi faqat ikki shaxsning
turmush qurishi emas, balki:

o [kkita oilani birlashtirish,
e Jamiyatdagi ijtimoiy aloqalarni mustahkamlash,
o Milliy qadriyatlarni avloddan-avlodga uzatishdan iborat.

Bu nuqtai nazar Bronislaw Malinovskiyning funksionalizm
nazariyasi bilan uyg‘unlashadi: to'y marosimi jamiyat ichida ijti-
moiy barqarorlikni saqglovchi vosita hisoblanadi. Malinovskiy nazari-
yasiga ko‘ra, har bir madaniy institut jamiyatda muayyan funksiyani
bajaradi. Nikoh to‘ylari orqali jamiyat:

e Biologik ehtiyojlarni (nasl qoldirish);

o Ijtimoiy ehtiyojlarni (ijtimoiy tartib, oila institutining
barqarorligi);

e Madaniy ehtiyojlarni (an’ana, rasm-rusumlar orqgali iden-
titet shakllantirish) qondiradi[Mirzayev,1990].

Nikoh to‘yi - to'ylarning eng yirigi va mas’uliyatlisi sanala-
di. U orqali voyaga yetgan yigit-qiz qismati birlashtiriladi, ularning
oila qurishi nishonlanadi. Yigit va qizning xalq oldida naslni davom
ettirish va jamiyat nizomlari asosida yashash ahdini zimmalariga ol-
ganligi qayd etiladi. Nikoh masalasi ijtimoiy-axloqiy hodisa sifatida
barcha mamlakatlarda din va qonunlar bilan mustahkamlanib kelin-
gan va kelinmoqda.

0O‘zbek folklorshunoslikda nikoh to‘yi bilan bog‘liq quy-
idagi folklor shakllari o‘rganiladi:

e Marosimqo‘shiqlari:kelin salom, kuyov salom, yig‘i qo‘shiqlari,
yor-yorlar, o‘lanlar, duv-duv gaplar va boshqalar.

Nazokat Abdurahimova
e Afsona va rivoyatlar: ba'zi hududlarda to'y bilan bog'liq
e’tigodlar va afsonalar mavjud.
e Olyinlar va ragslar: to’y davomida ijro etiladigan xalq ragslari
va an’anaviy o‘yinlar.

e Masallar va maqollar: nikoh, oila va baxt haqida aytiladigan
xalq og'zaki ijodi namunalarining roli katta.

Turk nikoh to‘yining marosim shakllari esa quyidagidan
iborat:

a) Marosim qo‘shiqlari (tiirkii, agit, ninni)

e Gelin tiirkiisii (kelin qo‘shig‘i) - kelinni uyidan chiqarishda
aytiladi.

e Diigiin havalari (to’y havolari) - ragsga tushish uchun ijro
etiladigan musiqgalar.

o Agitlar (yig‘ilar) - ayriliq yoki kelin uyidan chigayotgan pay-
tda kuylanadigan qayg‘uli qo‘shiqlar.

b) Afsona, ertak va rivoyatlar

e Ko‘plab folklor asarlarida yigit-qiz muhabbati, ota-ona rozili-
gi, to‘y oldi sinovlar (masalan, gahramonning jasoratini isbot-
lash) aks ettiriladi.

e Masalan, Kerem ile Asli, Ferhat ile Sirin, Tahir ile Ziihre kabi
dostonlar turk nikoh to‘yiga oid xalq qarashlarini ifodalaydi.

c) O'yinlar va urf-odatlar

e Kina gecesi (xina kechasi): bu to'y oldidan kelin uchun o‘tkazi-
ladigan ayollar kechasi bo‘lib, an’anaviy xina qo‘shig'i aytiladi
va hissa tarzida yod olingan qo‘shiqlar ijro etiladi.

e Damat tirast (kuyovni soqol olish marosimi): kuyov do‘stlari
bilan marosimli tarzda tayyorlanadi[Basgoz, 2005].

Nikoh to‘yi uch bosqichli tarkibiy tuzilishga ega:

Birinchi bosqich. Nikoh kunigacha o‘tkaziladigan marosimlar-
ni qamrab oladi. Bunga beshikqudalik, sovchilik, “non sindirish”,
“ro‘'mol berdi”, fotiha to'yi, qalin olish, maslahat oshi kabilar kiradi.
Unashtirilgan qiz “Boshi bog‘liq” hisoblanadi. O‘tmishda bu gizlarn-
ing soch turmaklashlari orqgali ham anglatilgan. Unashtirulgungacha
qgizlar ko‘cha-ko‘yda sochlarni durra shaklida bir tutam qilib turmak-
lab yurgan bo‘lsalar, unashtirilgandan keyin ikki tutam holatida yur-
ganlar. Bu ularning egalik bo‘lganliklarini bildirgan.

O‘zbek va turk xalglarida nikoy to‘yi marosimi
Ikkinchi bosqichga kelinni olib kelish yo‘lini ochuvchi nikohlash-
dan iborat tantanali kun kiradi. U nikoh to‘yining oliy nuqtasi bo‘lib,
folklor aytimlariga, urf-odatlarga, turli-tuman an’analarga boyligi bi-
lan ajralib turadi. Kelinni kuyovni uyiga kuzatib borishda, “yor-yor”
lar aytiladi. Yor-yorda kelin-kuyovga ezgu amallar,tilaklar bildiriladi.

Masalan:

Ninam uchi sindi deb
Urding onam, yor-yor.
Mana ketib boraman
Tinding onam, yor-yor{lsroilova, 2023].
Uchinchi bosqich kelin-kuyovni olib kelinganidan so'ng, ya’ni
nikoh kunining ertasidan boshlab o‘tkaziladigan “bet ochar”, “kelin
salom”, “kuyov salom”, “kelin ko‘rdi” singari xilma-xil marosimlarni

o'z ichiga oladi.

Folklorshunoslar nikoh marosimlari bilan bog‘liq ko‘plab sink-
retik e’tiqod (islomiy va islomgacha bo‘lgan qarashlar qorishmasi),
yashirin semantikalar, va marosimiy harakatlarning ahamiyatini
tahlil giladilar. Masalan:

e Gul solish, kuyovoyning yuzini yopish, quda-andalik maro-
simlari — bularning barchasi xalq ongidagi qadimiy ram-
zlar bilan bog'liq.

e (Qizning yig'isi, to'yni “ochish” va “berkitish” kabi marosimiy
elementlar ayollar folklorining alohida ko‘rinishlaridir[Oz.
sputniknews.uz].

O‘zbek va turk to‘ylarining o‘tkazilish jarayoni keng qamrovli
bosqichlarni o'z ichiga oladi. Ularning har birining o‘ziga xos jihat-
lari va orinlari mavjud. Qadimdan saqlanib kelingan urf-odatlar va
an’analar bu marosimni o‘tkazish jarayonida muhim rol o‘ynaydi.
To‘ydan avval olib boriladigan marosim turlari har ikki xalgning ham
hayotidan muhim o‘rin egallagan. Ular quyidagicha tasniflanadi:

Sovchilik va fotiha

To'yning ilk bosqichi sovchilik bo‘lib, bu ikki oila o‘rtasidagi ijti-
moiy aloqa va kelishuvni anglatadi. Kuyov tomon bo‘lajak kelinning
uyiga sovchilikka boradi va uning yigitga mosligini, qanday tarbiya
olganini, ikki oila o‘zaro tengmi va h.k larni taqqoslaydi. Agar qiz
tomonga kuyov taraf ma’qul kelsa, ular ikkinchi marotaba yana keli-
shadi. Agar qiz taraf rozilik bildirsa, ular olib kelgan dasturxon ochi-
ladi va keyingi safar fotiha kuni kelishilinadi. Fotiha toyi esa diniy
va an’anaviy rozilikning ifodasidir. Bu kuni ikki yosh uchun fotiha

o‘qiladi. Ikki tomon oila a'zolari bir-biriga sovg‘a-salomlar hadya
qilishadi. Bu nikohning boshlanish debochasi hisoblanadi.

n

Turklarda esa “Kiz Bakma-kiz Gérme”, “Gérticti usulii” shak-
lida nomlanadi. Turklarda ham o‘zbeklar kabi bo‘lajak kelinning
rang-ro'yini, bo‘y-bastini bilish muhim bo‘lgan jarayonlardan
biridir[Abdurrahman, 2010]. Shu sababli ham yaqin qo‘ni-qo‘shni-
dan, garindoshdan yoki yashab turgan shahardan kelin qilish muhim
ahamiyatga egadir. Kelin izlayotgan onalar ularning uyini, ro‘zg‘orini
ko‘rib, ularning qanday oila ekanligini aniqlashtirib olishadi[Erman
Artun, 2011]. Bu jihatlar ikki gardosh xalgning ham urf-odatlaridagi
muhim masalalardan biridir. Qiz tomon rozilik bildirganidan so‘ng,
kuyov taraf “Kiz isteme” ga kelishadi. Bu marosim o‘ziga xos tashkil
qilinadi. Bunda kuyov va kelin tarafdan eng yaqin qarindoshlar ch-
aqirilib, mehmon qilinadi. Turli xil kiyim-kechaklar, sovg‘a- salomlar
tuhfa qilinadi. Bo‘lajak kelin kuyovga tuzli qahva olib kiradi, bu kuy-
ovning qanchalik sabr-matonatli ekanini aniqglab beradi. Bu maro-
simdan so‘ng “Nisan” o‘tkaziladi. Bu xuddi fotiha to'yi kabi nishonla-
nadi.

Turk xalgida hech qaysi millatga o‘’xshamagan o‘ziga xos bir
marosim mavjud. U nikohgacha bo‘lgan kunlarning birida o‘tkazila-
di. Bunda kelin va uning yaqinlari, dugonalari ishtirok etishadi. Kelin
dugonalari bilan o‘ziga xos liboslarda ragslar ijro etishadi. Va uning
qo‘liga xina qo‘yiladi. Bu marosim Kina gecesi deb nomlanadi. “Xina
kechasida kelinning yig‘lashi tabiiy holdir. U bir tarafdan ota-onasi-
dan, uyidan ketyotgani uchun siqilsa, bir tomondan eng baxtli kun-
larini o‘tkazyotganidan sevinadi. Unda aytiladigan tiirkii(qo‘shiq)lar
ham o'ziga xos ritmga egadir.

Anam beni verme yad ele/ben dayanamam gurbet ele

Ana Ustimde bir kara bulut/ana ben gidiyorum sari

zeybek geliyor enisten/her yani gériilmtiyor gtimtisten
Vallahi haberim yok bu isten/ana ben gidiyom sen beni unut

[Turan,2000; 537].

Nikoh marosimi

Nikoh diniy sharoitda, imom ishtirokida o‘qiladi. Bu marosim
shariat asosida oila tuzilganining tasdig‘idir. Har ikki millatda ham

bu jarayon muhim o‘rin olib, o‘ziga xos o‘ringa ega. Nikohsiz hech bir
to'y o‘tkazilmaydi.

To‘y marosimi

To'y keng ishtirokli, musigali va marosimli tarzda o‘tadi.
Bu bosqgichda ijtimoiy birdamlik, mehmondo‘stlik va jamiyatning

O‘zbek va turk xalglarida nikoy to‘yi marosimi
go‘llab-quvvatlovi namoyon bo‘ladi. O‘zbeklarda va turklarda ham
to'y dabdaba va hashamatli qilib o‘tkaziladi. Turklar-
da ham to‘ylar katta tantanalar bilan o‘tkaziladi. An’anaga ko‘ra, to'y
marosimlari juda ko‘p bosqichlardan iborat bo‘lib, ragslar va o‘yinlar
bilan o‘zgacha muhitda o‘tkaziladi.

Kelin salom

Bu marosim kelinning yangi oilaga kirishini ramziy ravishda
ifodalaydi. Kelin garindoshlarga ta'’zim qiladi, ular esa unga duolar
bilan javob berishadi. Yangi xonadon bilan tanishtiriladi.

Demak, fikrimizni xulosalaydigan bo‘lsak, o‘zbek va turk folk-
lorida nikoh to'yi marosimlari turli shakl va mazmunlarda mavjud
bo‘lsa-da, ularning asosida yotgan ramziy tizim, marosimiy struktu-
ra va ijtimoiy-funktsional vazifalar ozaro uyg‘unlik va mushtarak-
lik kasb etadi. Bu esa ikki xalgning etnogenetik yaqinligi, madaniy
va ruhiy-ma’naviy jihatdan o‘zaro bog'ligligini yanada chuqur an-
glash imkonini beradi. Nikoh to‘yi marosimlarining folklorshunoslik
nuqtai nazaridan tadqiqi esa zamonaviy folklorshunoslik fanining
dolzarb yonalishlaridan biri sifatida alohida ahamiyat kasb etadi.

Adabiyotlar

Mardonov, G. Nikoh to'yi marosimi va uning o ‘rganilishi. Qarshi:

Artun, E. (2011). Tiirk Halkbilimi. Adana: Karahan Kitabevi.

Mirzayev, T. (1990). Ozbek xalq og zaki poetik ijodi. Toshkent:
O‘qituvchi.

Isroilova, X. (2023). Marosim va udumlarning nazariy xususiyat-
lari xususida. // Folklor va etnografiya ilmiy jurna-
li. Toshkent

Basgoz, 1. (1995). Halk Hikdyeleri ve Halk Hikdyeciligi. Ankara:
Tiirkiye Is Bankas Kiiltiir Yayinlari.

Turan, S. Cukurova kina geleneginde agit turkiiler.

https://www.abiturtest.com

https://oz.sputniknews.uz

Abdurrahman, G. Tiirk halk edebiyati: El kitabi. Ankara: Ak¢ag
Yayinlaru.

221

THE WEDDING CEREMONY IN UZBEK AND TURKISH
FOLK TRADITIONS

Nazokat Abdurakhimova?

Abstarkt

The wedding ceremony is an inseparable part of every na-
tion’s culture, representing a synthesis of national traditions, cus-
toms, and social values. It is the product of religious and cultural
practices that have evolved over centuries. Wedding customs are in-
trinsically linked to a nation’s way of life, beliefs, and value system.
The Uzbek and Turkish peoples are distinguished by their shared
historical roots and religious traditions. The wedding ceremonies of
these two fraternal nations are rich in both similarities and unique
national characteristics, each reflecting certain cultural differences
as well. Although both nations share a Turkic ethnic origin and com-
mon Islamic values, there are specific distinctions in their approach-
es to wedding ceremonies. This article provides a scholarly analysis
of the wedding traditions of the Uzbek and Turkish peoples, high-
lighting their unique aspects and mutual similarities.

Keywords: Uzbek wedding, Turkish wedding, marriage, cer-
emony, religious ceremony, customs.

